
MAMLAKATLARNING TURISTIK IMKONIYATLARINI ANIQLASH 

KO’RSATKICHLARI TAHLILI 

Hamroev H.R. dosent, I.f.n., BuxDU 

 

Bir mamlakatning turistik imkoniyatlari to’g’risida tasavvur hosil qilish uchun uning ko’plab 

jihatlarini tahlil qilib, keyin bir xulosaga kelish mumkin. Biz dunyoda bu masalada dunyoning top – 

o’ntalik ko’rsatgichlarini ko’rib chiqmoqchimiz. 

Birinchi navbatda turistik potentsialning asosini tashkil qiladigan narsa – bu turistlar soni, u 

esa aholi soniga bog’liq. Ikkinchisi esa mamlakat xalqining farovonlik darajasi (buni esa eng to’g’ri 

jon boshiga YIM ko’rsatgichi ko’rsatadi).Quyidagi jadvalda bu jihatdan dunyoning top o’ntaligini 

keltiramiz. 

Jadval.-1. Aholi soni va jon boshiga YIM top o’ntalik mamlakatlar. 

 

O’zbekistonga kelsak, aholi soni bo’yicha hozir 40 o’rinda (34.3 mln.kishi), ammo yaqin o’n 

yilliklarda bu ko’rsatgich bo’yicha undan kamida 10 davlat o’tib ketadi (Saydiya Arabistoni, 

Afg’oniston, Peru, Angola, Gana, Mozambik, Yaman, Nepal, Madagaskar, Kot-de Uar, Madagaskar 

va b.). Chunki u davlatlarda aholining o’sih sur’ati ikki foizdan yuqori, O’zbekistonda esa 1.3foizni 

tashkil qilmoqda. 2019 yil bo’yicha jon boshiga YIM bo’yicha esa O’zbekiston 136 o’rinni egallayda 

va yaqin kelajakda 100talikka kirsa ham yaxsi yutuq hisoblanadi. 

Turizmning rivojlanishi imkoniyatlari keyingi o’rinda ushbu mamlakatning tabiiy resurslar va 

madaniy resurslar bilan ta’minlanganligiga bo’liq. 

2-jadvaldan ko’rinib turibdiki, tabiiy resurslar o’ntaligiga birinchi o’rinni alohida tabiiy 

ekosistemaga ega bo’gan Braziliya egallaydi. Bundan tashqari, biosotsial jihatdan juda katta resursga 

ega AQSh va Xitoy kirgan. O’ntalikning beshtasi Amerika qit’asining davlatlari kirgan, Osiyoning 

ikkita va qolgan uchta qit’adan bittadan davlat kirgan.O’zbekiston, afsuski bu jihatdan maqtana 

olmaydi va uni yanada yaxshilash imkoniyati ham juda kam. 

  

№ Mamlakat 2020 yil aholi 

soni,mln.kishi 

№ Mamlakat Jon boshiga YIM 2019y.(ming 

doll hisobida) 

1 Xitoy 1 404.0 1 Lyuksemburg 114.7 

2 Hindiston 1 376.0 2 Makao 84.1 

3 AQSh 331.6 3 Sveytsariya 82.0 

4 Indoneziya 266.9 4 Irlandiya 78.7 

5 Pokiston 218.4 5 Norvegiya 75.4 

6 Braziliya 211.8 6 Islandiya 66.9 

7 Nigeriya 208.1 7 AQSh 65.3 

8 Bangladesh 171.0 8 Singapur 65.2 

9 Rossiya 146.7 9 Qatar 64.8 

10 Meksika 126.6 10 Daniya 59.8 

2-jadval  

Dunyoda tabiiy hamda madaniy - ma`rifiy va biznes sayohat resurslari bilan boy 

davlatlar o`ntaligi (2017 yil) 

O`rin Davlatlar Tabiiy resurslar, baholash 

mezoni (max.7 ball) 

O`rin Davlatlar madaniy - 

ma`rifiy va 

biznes sayohat 

resurslar, 

baholash mezoni 

(max.7 ball) 

1 Braziliya 6.13 1 Xitoy 6.94 

2 Meksika 5.63 2 Ispaniya 6.85 

3 Kosta 

Rika 

5.43 3 Frantsiya 6.75 

4 Peru 5.27 4 Yaponiya 6.53 

5 Xitoy 5.25 5 Italiya 6.46 

6 Avstraliya 5.21 6 Germaniya 6.28 

7 Tailand 4.95 7 B.Britaniya 5.96 

8 Tanzaniya 4.93 8 Braziliya 5.75 

9 Ispaniya 4.91 9 Hindiston 5.28 

10 AQSH 4.90 10 Meksika 5.26 

 Manba: vikipediya.ru. 

Madaniy - ma`rifiy va biznes sayohat resurslarni aniqlash bo’yicha YUNESKO  tomonidan 

o`tkazilgan tadqiqot natijalari dunyoning 140 mamlakati orasida olib borilgan. Dunyoda madaniy - 

ma`rifiy va biznes sayohat resurslari bo’yicha dunyoning gigant davlati Xitoy liderlik qiladi, 

umuman o’ntalikda Yevropa davlatlari ko’p – 5ta, Osiyo davlatlaridan Xitoydan tashqari Yaponiya 

va Hindiston kirgan.Amerika qit’asining esa ikkita yirik davlati – Braziliya va Meksika kirgan. 

Dunyoning to’rt davlati – Xitoy, Braziliya, Meksika va Ispaniya ikkala ro’yxatda ham top o’ntalikka 

kirgan. O’zbekiston esa top-20talikka kira olgan, bu albatta mamlakatning juda katta imkoniyati 

hisoblanadi, demakki, O’zbekiston ushbu potentsialni realizatsiya qilish ustida ishlashi kerak. 

Turizm uchun muhim resurs ko’rsatgichlaridan biri YUNESKO, demakki, dunyo tan olgan 

jahonning madaniy va tabiiy merosi ro’yxati hisoblanadi. Quyidagi jadvalda YUNESKO tomonidan 

2018 yilgacha ro’yxatga olingan jahonning madaniy va tabiiy merosning regionlar bo’yicha 

taqsimoti keltirilgan.  

Jadval. – 3. YUNESKO ro’yxatiga kiritilgan jahonning madaniy va tabiiy merosi, 

davlatlarning top - o’ntaligi (2018y.) 

O’rni mamlakat soni 

1 Xitoy 55 

2 Italiya 55 

3 Ispaniya 48 

4 Germaniya 46 

5 Frantsiya 45 

6 Hindiston 38 

7 Meksika 35 

8 Buyuk Britaniya 32 

9 Rossiya 29 

10 Eron 24 

Manba: https://ru.unesco.org/ 

Izoh: 2018yil ma’lumoti bo’yicha, jahonda jami 167 ta davlatda 1221 ta. 

https://ru.unesco.org/

Jadvaldan ko’rinib turibdiki, birinchi o’rinni Xitoy, keying o’rinlarda esa asosiy Yevropaning 

yirik turistik davlatlari Italiya, Ispaniya, Germaniya, Frantsiya, Buyuk Britaniya, Rossiya kirgan, bu 

o’ntalikka yana Eron, Meksika va Hindiston ham kirgan.O’zbekistonga keladigan bo’lsak, u 71 

o’rinni egallagan. Mana nima ustida ishlashi kerak, bizdagi resurslarni dunyo tan olishi ustida ishlash 

kerak. 

Mamlakatda turizm rivoji darajasini ko’rsatadigan eng muhim ko’rsatgichlardan keyingilari 

mamlakatning turizmdan ko’rgan daromadi va xorijga borgan turistlarning qilgan xarajatlari 

hisoblanadi.Quyidagi jadvalda ushbu ko’rsatgichlar bo’yicha dunyoning top-o’ntalik berilgan. 

 

Jadval. – 4. Dunyoda eng ko’p daromad ko’rgan va xarajat qilgan davlatlar o’ntaligi 

t/r davlat Ko’rilgan daromad, 

(2019y. mlrd.dollar) 

O’rin mamlakat Xalqaro turizmdagi 

xarajatlar 

(2018y. mlrd.dollar) 

1 AQSh 214.0 1 Xitoy 277.0 

2 Ispaniya 74.0 2 AQSh 144.0 

3 Frantsiya 67.0 3 Germaniya 94.0 

4 Tailand 63.0 4 Buyuk 

Britaniya 

76.0 

5 Buyuk 

Britaniya 

52.0 5 Frantsiya 48.0 

6 Italiya 49.0 6 Avstraliya 37.0 

7 Avstraliya 45.0 7 Rossiya 35.0 

8 Germaniya 43.0 8 Kanada 33.0 

9 Yaponiya 41.0 9 Janubiy 

Koriya 

32.0 

10 Xitoy 40.0 10 Italiya 30.0 

      Manba: UNWTO, Iyul, 2019. 

      Izoh.Daromad bo’yicha o’n davlat jahon turimdan ko’rilgan daromadning 50 foizini va xarajat 

bo’yicha ushbu o’n davlat jahon turistlar oqimining 40 foizini bergan. 

Jadvaldan ko’rinib turbdiki, xalqaro turistik daromadlar bo’yicha liderlikni AQSh qiladi, 5 

Yevropa davlati hamda uchta Osiya davlati va dunyoning chekkasida joylashgan Avstraliyalar 

kiradi. O’zbekiston bu ko’rsatgich bo’yicha esa 112 orinni egallagan va hali top -50talikka kirish 

uchun ham ko’p mehnat qilishi kerak.Xarajat bo’yicha Xitoy dunyoga birinchi o’ringa chiqib olgan. 

AQSh esa ikkinchi o’ringa tushgan.Bu ko’rsatgich bo’yicha o’ntalikda asosan dunyoning yirik va 

boy davlatlari o’rin egallagan. Bu ko’rsatgich bo’yicha ham O’zbekiston 100talik davlatlar qatorida 

bo’lish uchun ancha vaqt kerak. 

Dunyoning 7ta davlati bu ikki ko’rsatgich bo’yicha ham top-o’natalikka kira olgan (AQSh, 

Xitoy, Frantsiya, Buyuk Brtitaniya, Italiya, Germaniya, Avstraliya), va ular haqiqatdan ham 

dunyoning eng yirik va muhim turistik davlatlari sanaladi. 

U yoki bu mamlakatning mashhur turistik yo’nalish bo’lishi vaqtinchalik xarakterga ega, 

odatda davlatni reklama qilish, unga ko’maklashish maqsadida qilinadigan marketing charasi 

hisoblanadi. Buning uchun o’sha davlat arziydigan tadbir o’tazsa natijaga erishishi mumkin. 

Masalan, olimpiada o’yinlari (shu yo’l bilan Xitoy, Janubiy Koreya kabi davlatlar bu tadbirni 

o’tkazib katta obro’ qozona olgan va mamlakatga turistlar oqimini oshira olgan edilar), sport 

o’yinlari (Masalan, JAR futbolning jahon chempionatidan shunday samaraga erisha olgan), festival 

yoki yarmarka va b. O’zbekiston albatta bu borada imkoniyatlarni o’ylab ko’rib, yaqin kelajak uchun 

dastur ishlab chiqqani maqsadga muvofiq bo’lafi. 



27 

 Mamlakatning turistik imkoniyatlari to’g’risida tasavvur hosil qilishda eng muhim ko’rsatgich 

sifatida odatda ushbu mamlakatga xorijdan kelgan turistlar soni olinadi. 

 

Jadval. - 5.Xorijiy turistlar kelishi bo’yicha lider mamlakatlar 

O’rin 1950 y. 1970 y. 1990 y. 2006 y. 2019y. 

2019 yilda 

oqim 

mln.kishi. 

1 AQSh Italiya Frantsiya Frantsiya Frantsiya 89.0 

2 Kanada Kanada AQSh AQSh Ispaniya 83.0 

3 Italiya Frantsiya Ispaniya Ispaniya AQSh 80.0 

4 Frantsiya Ispaniya Italiya Italiya Xitoy 63.0 

5 Shveytsariya AQSh Vengriya Xitoy Italiya 62.0 

6 Irlandiya Avstriya Avstriya B.Britaniya Turkiya 46.0 

7 Avstriya Germaniya B.Britaniya Rossiya Meksika 41.0 

8 Ispaniya Shveytsariya Meksika Meksika Germaniya 39.0 

9 Germaniya Yugoslaviya Germaniya Kanada Tailand 38.0 

10 B.Britaniya B.Britaniya Kanada Germaniya B.Britaniya 36.0 

Jadval World Tourism Organization ko’rsatkichlari asosida tuzilgan. Manba: UNWTO, Iyul, 2019.  

5 - jadvaldan ko’rinib turidiki, o’ntalikni oldin asosan iqtisodiy jihatdan  taraqqiy qilgan 

Yevropa va Shimoliy Amerika davlatlari egallagan bo’lsa,  keyinchalik esa bu borada o’ntalikka 

dunyoning turli regionlardan davlatlar kirisha olisgan. Umumiy tendentsiya shundan iboratki, borgan 

sari bu o’ntalikdan Yevropa va Shimoliy Amerikaning nisbatan kichik davlatlari chiqib bormoqda 

(Irlandiya, Avstriya, Sveytsariya,Vengriya, Yogoslaviya, Kanada). Bu o’ntalikka, juda qisqa vaqt 

ichida bo’lib, so’ngra tushib ketganlar ham bo’lishgan, masalan, 90 yillarda Polsha, Chexiya, 21 asr 

boshida Rossiya kirgan, ammo juda katta turistik potensialga ega bo’lsa ham siyosiy sabablar tufayli 

u bu o’ntalikdan chiqib ketgan.Malayziya va Misr ham 21 asrning birinchi o’ yilligida ayrim yillar 

bu o’ntalik qatoridan o’rin olgan, ammo mamlakatning turizm bo’yicha strategiyasining puxta 

emasligi va ayrim siyosiy sabablar tufayli undan chiqib ketgan. 

Keyingi yillarda bu ko’rsatgich bo’yicha mamlakatlar ichida Frantsiya, Ispaniya, AQSh, Xitoy, 

Italiya, Turkiya mamlakatlari yetakchilik qilishmoqda. Chet eldan mehmonlarni qabul qilish soni 

bo’yicha  yetakchilik bir necha yillardan buyon Frantsiya tomonidan saqlab kelinmoqda. Turistik 

oqim bo’yicha o’ntalikdagi liderlarda o’zgarish ham unchalik sezilarli emas, ammo turizm bilan 

shug’llanishda bosha davlatlar ham borgan sari faol harakat qilishmoqda. 2000 yilda Frantsiyaga 

dunyo bo’yicha xalqaro turizmga chiqqan sayohatchilarning 10 foizidan ortiqrog’i kelgan bo’lsa, 

2019 yilda uning ulushi 6 foizga tushib qoldi. 

Xullas, jadvaldan ko’rinib turibdiki, 2019 yilda dunyoning turistlar oqimi jihatidan top 

o’ntalikka oltita Yevropa, ikkita Osiyo va ikkita Amerika makroregionining davlatlari o’rin olgan. 

Oldingidek Frantsiya birinchilikni ushlab turibdi. Bu borada katta imkoniyatlarga ega davlatlar 

Hindiston (hozircha u 17 o’rinda, ammo yillik o’sish sur’atlari yuqori) va Yaponiya (hozir u 

11o’rinda, davlat 2020 yilda olimpiada o’tkazib ontalikka kirishga harakat qilgan edi, koronavirus 

pondepidemiyasi bo’lmasa, u o’z maqsadiga erisha olar edi) davlatlari hisoblanadi. 

O’zbekistonga kelsak, xorijiy turistlar oqimi bo’yicha BJTTning statistik ma’lumotnomasida 

ma’lumot berilmagan (buning sababi esa O’zbekiston hali ham turistik oqimlar statistikasida 

BJTTning talablari bo’yicha qilmayotganligadir, yani chetdan kelgan turistni qayta hisoblash uchrab 

turadi, oqibatda kelganlar soni bo’rtiriladi), ammo 100ta likka kirmasligi aniq. O’zbekiston yaqin 

kelajakda o’zining madaniy resurslariga tayanib, xorijiy turistlar oqimini, birinchi navbatda albatta 

qo’shni va musulmon dunyosidan turistlar oqimini oshirish ustida ish olib borishi maqsadga 

muvofiqdir. 

